
XOTAS VELLAS

Se quére-la boa moza

Xota vella

Se quére-la boa moza
non vaias á romaría;
vaina buscar á súa casa
na roupa de cada día.
Ai, lalelo, ai, lalá!

Se quére-la boa moza
non vaias por ela á feira;
vaina buscar á súa casa
no día da sementeira.
Ai, la le lo, ai, la lá!

Se quére-la boa vara
vaina buscar ó salgueiro;
se quére-la boa moza
chíscalle o ollo primeiro.
Ai, lalelo, ai, lalá!

Se queres que o carro cante

Xota vella

Se queres que o carro cante
móllalle o eixe no río
e despois de ben mollado
canta coma un asubío.

Se queres que o carro cante 
compañeiro, meu veciño,
se queres que o carro cante
móllalle o eixe no río.

Se queres que o carro cante
bótalle o eixe de freixo;
se queres que o home veña
dálle talladas de queixo.

SE QUERES QUE O CARRO CANTE
1

Se queres que o carro cante
móllalle o eixe no río
e despois de ben mollado
canta coma un asubío.

2
Se queres que o carro cante
compañeiro, meu veciño,
se queres que o carro cante
móllalle o eixe no río.

3
Se queres que o carro cante
meu irmán, Manueliño,
bótalle o eixe de freixo;
e as treituras de sanguiño.

4
Se queres que o carro cante
bótalle o eixe de freixo;
se queres que o home veña
dálle talladas de queixo.

